ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն


	10.12.2024 թ․

	
	01/34-1/26118-2024

	1.  Նախագծի ընդունումը հիմնավորող փաստաթղթի համաձայն՝ նախատեսվում է ֆինանսական միջոցներ հատկացնել ՀՀ Լոռու մարզի փրկարարական վարչության՝ Ստեփանավանի նոր կառուցվող հրշեջ-փրկարարական ջոկատի շենքի (ք. Ստեփանավան, Սուրբ Վարդանի փողոց, թիվ 31 հասցեի հողամաս) ջրագծի և կոյուղագծի կառուցման շինարարական աշխատանքների, տեխնիկական հսկողության ծառայությունների և այդ աշխատանքների համար հիմք հանդիսացող նախագծային փաստաթղթերի մշակման ծառայություններ ձեռք բերելու համար: Հարկ ենք համարում նշել, որ Գնումների մասին օրենքի 15-րդ հոդվածի 4-րդ մասի համաձայն՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա, ինչը տվյալ պարագայում բացակայում է: Ուստի, առաջարկում ենք Նախագծից հանել շինարարական աշխատանքների և տեխնիկական հսկողության ծառայությունների համար նախատեսված ֆինանսական հատկացումները:
Միաժամանակ հայտնում ենք, որ Նախագծի ընդունումը հիմնավորող փաստաթղթում վերոնշյալ շինարարական աշխատանքների մասով բացակայում է ՀՀ կառավարության 28.12.2023թ. թիվ 2323-Ն որոշման (այսուհետ՝ Որոշում) 12-րդ հավելվածի 9-րդ կետով նախատեսված հավաստումը:
	              Ընդունվել է ի գիտություն։

Ստեփանավանի նոր կառուցվող հրշեջ-փրկարարական ջոկատի շենքի ջրագծի և կոյուղագծի կառուցման, գազաֆիկացման աշխատանքների փորձաքննություն անցած նախագծային փաստաթղթերի բացակայությունը պայմանավորված է այն հանգամանքով, որ նշված պահանջը ծագել է սույն թվականի տարեվերջին, և ժամկետի առումով հնարավոր չէր լինի պատասխանները (փորձաքննություն անցած նախագծային փաստաթղթերը) ստանալուց հետո շրջանառել ՀՀ կառավարության որոշման առանձին նախագիծ։ 
Ընդունվել է ի գիտություն։

 Բանավոր բանակցությունների արդյունքում մատակարար ընկերությունները պարտավորվել են մինչև սույն թվականի ավարտը ապահովել սահմանվող ծավալներով և ժամկետներում շինարարական աշխատանքները նախատեսված նորմերին համապատասխան հանձնել պատվիրատուն։

	2․ Նախագծով նախատեսվում է ՀՀ կառավարության 04.25.2024թ. N 591-Ն որոշմամբ «ծովային պարեկային նավակներ» գնման առարկայի ձեռքբերման համար հատկացված 370,000.0 հազար դրամ գումարը նվազեցնել, սակայն վերջինիս վերաբերյալ պարզաբանումներ ներկայացված չէ:
	Ընդունվել է ի գիտություն։
Բանակցությունների արդյունքում 2023 թվականին Լատվիայի Հանրապետությունը ՀՀ ՆԳ նախարարությանը որպես օգնություն տրամադրել է թվով 2 նավակ, ևս մեկի հատկացումը ընթացքի մեջ է։ Ուստի նշված գնման առարկայի ձեռքբերումը ներկայումս արդիական չէ։

	3․ Նախագծով նախատեսվում է բանտարկյալների տեղափոխման մեքենաների ձեռքբերման նպատակով հատկացնել 412,000.0 հազար դրամ գումար: Այդ կապակցությամբ հայտնում ենք, որ Նախագծին կից հիմնավորմամբ ներկայացված չէ տեղեկատվություն՝ նշված կարիքների համար անհրաժեշտ ծախսերը չբյուջետավորելու հանգամանքների, ինչպես նաև դրանք ներկայումս ձեռք բերելու անհրաժեշտության և հրատապության վերաբերյալ: Հարկ ենք համարում նշել նաև, որ Նախագիծը ՀՀ կառավարության կողմից հավանության արժանանալու և ուժի մեջ մտնելու, ինչպես նաև էլեկտրոնային աճուրդով գնման ընթացակարգեր կազմակերպելու դեպքում հայտերի ներկայացման, էլեկտրոնային աճուրդի անցկացման, հայտերի գնահատման, պայմանագրերի կնքման և ապրանքների մատակարարման համար գնումների օրենսդրությամբ սահմանված նվազագույն ժամկետների պահպանման դեպքում հնարավոր չի լինի մինչև բյուջետային տարվա ավարտն ապահովել պայմանագրերի կնքումը և դրանց դիմաց վճարումների կատարումը: 
Ելնելով բյուջետային կարգապահության և հանրային ֆինանսների արդյունավետ կառավարման անհրաժեշտությունից՝ հայտնում ենք, որ Որոշման N 12 հավելվածով հաստատված կարգի 5-րդ կետով սահմանվում է, որ գլխավոր կարգադրիչները բյուջեի կատարման ընթացքում 2024թ. պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել: Բացի այդ, առաջարկում ենք կնքված պայմանագրերի շրջանակներում առաջացած տնտեսումները վերադարձնել ՀՀ կառավարության պահուստային ֆոնդ:

Հաշվի առնելով նաև «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասով նախատեսված  վերաբաշխումների  թույլատրելի սահմանաչափի գերազանցման ռիսկը՝ առաջարկում ենք զերծ մնալ վերաբաշխումներից: 
	              Ընդունվել է ի գիտություն։
ՀՀ ՆԳՆ բարեփոխումների ծրագրով նախատեսված է ձեռք բերել ձերբակալված և կալանավորված անձանց տեղափոխող ընդհանուր առմամբ թվով 44 հատուկ տրանսպորտային միջոց։ Ձերբակալված և կալանավորված անձանց տեղափոխող մեքենաների ձեռքբերման ուղղությամբ ՀՀ ՆԳՆ 2024 թվականի համար ՀՀ պետական բյուջեով հատկացված 611 100.0 հազ․ դրամ գումարի շրջանակներում իրականացվել է թվով 22 մեքենայի ձեռքբերում։ Ընթացիկ տարում ձեռքբերված քանակից բացի, անհրաժեշտություն է առաջացել ձեռքբերել ևս 12 տրանսպորտային միջոց։ Ինչ վերաբերում է միգրացիայի և քաղաքացիության ծառայության կարիքների համար թվով 3  տրանսպորտային միջոցների ձեռքբերմանը, ապա դա բխում է տեղաշարժման խնդիրներ ունեցող անձանց իրավունքների պաշտպանության, այդ թվում՝ հանրությանը մատոցվող ծառայություններից օգտվելու իրավունքի ապահովման միջազգային չափանիշներին համապատասխանեցնելու անհրաժեշտությունից։

	Անդրադառնալով Նախագծի տեխնիկական մասին՝ հայտնում ենք, որ Նախագծի հավելված N 7-ում արտացոլված աղյուսակի առաջին տողում «ՀՀ ոստիկանություն» բառերը անհրաժեշտ է փոխարինել «ՀՀ ներքին գործերի նախարարություն» բառերով:
	                     Ընդունվել է։


                                                                                                                           ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

